
Susuga Isara Melepone FS ma Tupe Isara, feagaiga taulagi EFKS Sapapalii.

OLE LAUGA

Tusi Faitau: Iona4:1-11

Manatu Autu: E galueaina pea i tatou ia ola lelei.

Matua: Iona 4:4, “Ona fetalai mai lea o le ALII,
Ua lelei ea lou ita.” (But the LORD replied, ‘Is it
right for you to be angry?’)

O lou faamoemoe ma so’u faamoemoe e galueaina
ile finagalo o le Atua. E fua lelei. E malosi ma mautu
aieoo1ile faavavau. O lenuuo Ninevao leaaio
Asuria. Ao senuuma ni tagatamoomia le galueaina
lelei ina ia iloa le Atua ma ona manuia moni. Auao
se nuu lava sa agasala ma le 1€ iloa le Atua i aso
taitasi. O se nuu tele matamaoaiga. Ao senuu e fai
mo latou le ola faapaupau ma le ola saua ma a latou
agasalauaooa’eilumao le Atua.

O Nineva la o le tasi lea nuu i totonu o le Tusi Paia
na galueaina e le Atua ia faaolaina. Olealaleaole
valaauina o le perofeta o Iona — e alu e tala’i le
finagalo o le Atua. O perofeta o faiga masani ia e
galueaina ai e le Atua loto o ona tagata, pei ona faia
ilona nuu sa osi feagaiga ma la—le nuu o Isaraelu.
E auaua’i auga perofeta e fia, e galueaina ona tagata
1ana tulafono ma alagaina lona finagalo i taitai, tupu,
ma ona tagata nuu.

Lea ua tofia ai Iona — o le perofeta faapitoa mo
Nineva e tala’i lona fiangalo ia fuamaiifuaole
salamd ma le ola faafouina. Uale ese ai Isaraelu ma
Ninevaile o’oiaio le perofeta o le faailoga o le
alofa faasoa atu o le Atua i lana faaolataga. Ua ia
sunu’i le lotoifale o faiga masani a Nineva ma ona

taitai ma taia i ave malolosi o lona malamalama ona
tagata, e alailana perofeta.

Alaleaolo’o galueaina ai e le Atua Nineva. Fai mai
le tala, ina ua alaga Iona ua faalogo le tupu ma tagata
nuu i le feau a le perofeta ma le finagalo o le Atua.
Ona latou taliaina lea ma le loto maualalo.

E atoatoa le galueaina e le Atua o le tagata ina
ua tali atu ma le faamoani male loto maualalo.
A lé faamaoni le tali atu i le feau ma le finagalo
o le Atua e leai se faaolaina, e le mafai foi ona
iloa manuia moni o le Atua.

Tali atu Nineva. Tali lava i le Salamo. O le fua
maualuga lea o le tali atu a le tagata i le finagalo
o le Atua. O le liliu atoatoa ma salamo.

Fai mai ina ua faalogo le tupu o Nineva ia Iona, ona
tulai ese lea o le tupu mai lona nofoalii; ua to ese lona
ofutele. Aluifo mai le nofoalii, nofo i le lefulefu ma
ofuileie talatala. Ua anapopogi foi tagata uma ma
oofuiie talatala.

Ua aumai le avea’i a le tupu i le nuu — ua gagana
i le gagana faale-Atua.

la ufitia i le ie talatala ma matua alalaga i le
Atua tagata uma ;

la taitasi foi ma liliu mai i lana amioleaga ma le
faasaua i o latou lima.

O le tali faatamalii lea i le finagalo o le Atua - salamo;
liliu. Mai le agasala. O ese mai le faasaua. O faatasi
tagata umai le finagalo o le Atua ma ifo ma tapuai ia
te Ia.

Faimai le fuaiupu Iona 3:10, “Ua silafia e le Atua
a latou galuega, ua liliu ese i latou i lo latou ala
leaga, ona salamo ai lea o le Atua i le malaia na
la fetalai na te faia. ” O le iuga matagofie lea o le
tagata e galueaina e le Atua. Uatali faatupu le Atua
ma faaolaina. O se ata matagofie leaitotonuo le
Tusi Paiaile suia o olaga ma faasagatonuinaile galue
mai o le finagalo o le Atua.

E tolu ni mea tauai inei.

Ole atalea o le galue mai pea o le Agagao le Atua
€ 00 mai io tatou foi aso, e galue mai i ana auauna o
lo’o tala’imai le Tala Lelei ma ana Afioga Paia. O le
loloto o le tali atu i le galue mai o le Atua. Taliatuile
salamd. Naalaga loa le perofeta ia Nineva. Saili
loaio latou loto le Atua. Faafouina ma suia le ola.

O le ta’va o tagata o le nuu ma ona taitai, faailoa ai le
galulue o tagata uma faatasi ma ona taitai ina ia taitai

tagataile finagalo manuia o le Atua. Aemaise ai le
suia o faiga ina ia faatauaina e tagata le Atua.

O le isi tagata o lo’o galue i ai le Atua. O lona.
O le tagata faigata lena i totonu o le tala. Tagata o
laeiloale finagaloole Atua,aolaeitaiai. Ole
tagata e galue mo le Atua; a e le o galueaina lona
lotoile fiangalo o le Atua. Eiloaleleile Atuaaele
fiafiaile finagalo o le Atua.

Navalaauinaaesola. Ale fiafiaauaaluese. E le
faatamalii lana tali atu —a € fiafiaa ua solaese. Sa
galueina e le Atua—ina ua lafoai i le samima folo e
lei’a. Toe foi mai. Lea foiua lé fiafia, uaita.

A faitau lelei i le tala lenei, e uma a le tala lenei, o
lo’o taumafai le Atua e galueina le loto o Iona, ina ia
loama malamalama i lona finagalo. E foliga mai ua
1€ mafai ona galueina e le mana o le Atua, onao le
vaai maualalo iisi tagata. Ua manatu faapito i ona
lava manatu. Ua leai se alofa.

Fesiliua fai mamatua, o le ala lea ua taumafai pea le
Atua e galueina ai le loto o Iona. E faalua ona fesili
le Atua, “Ua lelei ea louita?” 1le faaperetania,
‘Is it right for you to be angry?’ Atoe faa-Samoa
e mafai ona faapea, Faamata e sa’o le meauae ita
ai? Faamata e sa’o lou ita? Faamata e maua ai se
mea lelei 1 lou ita? O le fesili ua mamanuina ia
mafaufau loloto Iona ina ia suia le ita a e talia le
finagalo o le Atua o lo’o galueainamo le lelei.

O se feau lea mo i tatou.

Ia tatou manatua o lo’o galue mai pea le Atua e ala
1ana Afioga Paia ma le Tala Lelei ua Ia aumai mo i
tatou ia tatou ola manuia ai. Tele a mea tutupu i nei
aso e galue mai ma aveeseina ai i tatou imanuia o le
Atua. A o ana fetalaiga ma lona finagalo e ao ona
tatou faalogo ma talia ma suia ai o tatou olaga ma
olamanuia ai. O lona alofatunoa ele umaleamoi
tatou ma e galue pea mo ona tagata e faatuatuaia te
ia ma faia lona finagalo.

E le na ma le laina fanau ua aafia mai i Vietnam;
galueina e le manao tele ma le tamaoaiga. Ua I¢
faalagolago i le galue mai o le mana o le Atua. la
manatua o le malosi ma le poto e faalelei atilie le
galue mai o le Tala Lelei. E leleagatupe,aeiaola
faatasi ma galueina i tatou 1 Afioga a le Atua pei ona
folafolaina pea. Vaai a tatou fanau e leai, leai se mea
e leaga ai le tagata ina ua galueina e lona finagalo. Ia
taumafai e ave fanau i le lotu, Autalavou ma le Aoga

Aso Sa. Ia galueina fanau ina ia atamamai e faia
faaiuga lelei ma le Faa-Kerisiano. Aua foi nei sao
mai Satani ma galueina i tatou i le faitogafiti, 1€
faamaoni, matapeapea, manao tele ma le tuinanau.
A le galueina tatou e Iesu ma ana aoaoga, e le fua
maiini fua lelei, fiafia ma le matagofie. O mea uma
lava tatou te maua o mea mai le Atua. lafaiifaiga
faale-Atua. Ma le amio Atua ma ia galueina e le
Atua. Totonu o le Ekalesia ia matua iloga ai le
galueina o le Atua ma lana Tala Lelei. Iatatouiloa
e lautele le alofa tunoa o le Atua e aofia ai tagata
uma. la tatou galulue faatasi, fetausia’i, fealolofaa’i.
Ma faatino i le felagolagoma’i.

Aveese le ita. Aualeita. Ua tele foi le soonaita. O
le ita 0 Iona na oo ai i le 1€ usitai i le finagalo o le
Atuama oo ai ina lafoai i le loloto o le ssmima oo 1
mea maualalo ma le pogisa o le lalolagi. O lealofao
le Atua naiatofia aile i’a tele e foloina ma toe luai 1
le eleele matutu. E uma foile tusi lenei o lae ita Iona
e uiile fesili pouate’ale ita. Foliga mai e uma
faafuasei le tusi lenei a Iona i lona ita ma leai se iuga
lelei ma faamolo’au atu ma uma atu le tala ia lona.
Auatatou teitaile galuegaale Atua. Aualetau
faamalieina tatou pei o Iona. Aua le tau tata’i mai
nei pei tatou o lona e tei lava ua faamolo’au ma
leiloa atu. Mafaufau i le fesili pei ona aumai mo i
tatou pe tatau lou ita i lona finagalo. Aualeitaaia
pipii peaile Atua o amea faigata. Pipiipeaile Atua
tatou te manuia ai. Aua foi le itama alu i le lalolagi e
leai se mea a le lalolagi na o meae oti ai. Itama pipii
1le Atua e ou mea uma ma lona alofa tunoa.

O Iesu Keriso—tumu 1 le manuia lona soifua na ofo
mai. Uaia galue faamagalo a tatou agasala ina ia
tatou saofaga i le Ola Faavavau. O lo’o soifua pea
Keriso ma o lo’o galue pea lona lava Agaga i e
faatuatua ia te i1a. O lou faamoemoe ma sou
faamoemoe e galueinai le finagalo o le Atua. E fua
lelei. E malosi ma mautu e oo ile faavavau.

Fai mai le Pese 165. Fetalai mai le Alii e, ia ou
lagona pea; Lou lava siufofoga e le tuua oe. la
avanoa lou loto. la e afio mai. Ele o a’u e ola
ai, o oe ou te ola ai.

Amene.

Saunia susuga lese L. Uele F'S
EFKS Vaiala, Pulega Vaimauga Sisifo,
Matagaluega VAIMAUGA.

OSIGA FEAGAIGA EFKS
SAPAPALII

Na faataunuuina i le Aso Faraile, 28 Aokuso 2026
le osiga feagaiga a le EFKS Sapapalii ma lo latou
faafeagaiga taulagi, le susuga Melepone [sara FS
ma le faletua ia Tupe Tagomoa Isara. O lea sauniga
sa faialavaile Malumalu o le EFKS Sapapalii. Na
ta’ita’i le Toeaina o le Pulega Safotulafai, le susuga
Tesimeta Afamasaga FT (EFKS Fatausi), o le Tusi
Paia na faitauina e le susuga loane Tauiliili FS (EFKS
Salelavalu), o ia foi na saunia Talosaga. O le Lauga
mo le faifeau ma lona faletua na saunia e le susuga
Sotiaka Roma FS (EFKS Lalomalava), a o le Lauga
mo le Aulotu na saunia e le susuga Silipa Silipa FS
(EFKS Fusi Safotulafai). O le sauniga na faatumulia
ile paia o le au Toeaina ma Faifeau ma Faletua mai
itu eseese o le Ekalesia, le Laulau Komiti Au Toeaina,
faapea le mamalu faalemalo ma faaleatunuu, o le paia
o0 aiganalua, o uo ma paaga aemaise le afioaga o
Sapapalii, le paia faasino i le Aiga Sa Malietoa, afifio
Usoalii, le mamalu ia Mago ma Luasiufanua. Sale’i
auai le Laulau Fono Tele ona o tuatuagia le ma’alofia,
aemaise le faataotolia ai o le Taitaifono Fono Tele 1
lona gasegase.

O le susugaile A’oa’o Fesoasoani ia Li’o Ta’eu
Masepau AF, na ia fofogaina le Malelega a le
Malietoa, e molimauina ai le faiga filifiliga a le
Ekalesia, nata’ita’iina e le Agaga Paia, na latou tofia
ai le susuga Melepone ma le Faletua e fai mo latou
Faifeau. E maualuga le tulaga na faamauina ai le viiga
1le Atua, ma faafetaia ai e lana afioga mamaluile
Malietoa, le talia lelei e le faifeau ma le faletua, o la
latou tofiga. Na ta’utino foi le fa’aauau pea o le tiute
tauave o le Ekalesia i le va feagai ai ma lo latou
feagaiga taulagi, e pei ona sa faia foi i le tuufaasolo
mai o le aufaigaluega paia a le Atua, talu mai le
amataga ina ua taunuu le Tala Lelei 1 Mataniu Feagai
ma le Ata. Nata’ua foi le aloaia o le suafa o Isara o
le faafeagaiga, ma faai’u ai le Malelega i moomooga
alofa, ma faamanuiaga mo le susuga Faafeagaiga
Taulagi ia Isara ma le Faletua ia Tupe, 1 le galuega o
le a feagai ai.

Sa faapea foi ona tali fuaitau ma molimau le susuga
Melepone, e tusa o lala’ua filifiliga na talia ai le valaau
atu a le Ekalesia 1 Sapapalii, i le aso 1 Aokuso 2025.
Nata’utino e le faifeau, o lala’va faai’'uganafaiao
faagasolo le soifua tautua mo le Ekalesia i nisi o tiute
e pei o le aveama Faia’ogaile Kolisi i Malua, male

aveama Teutupe a le Ekalesia, na la’uamalilie ai, o
le Aulotu lava e muamua taunuu atu le valaau, o lena
foi o le a la’ua talia e galulue ai i le galuega faa-
tausinuu. Na ia faafetaia ai le Ekalesia i Sapapali’i, e
tusa ma la latou faatofalaiga, ua latou filifilia o la’ua
faatauvaa e fai mo latou tofi. Na ia faafetaia foi le
lagolago a o la Aulotu i Toeaina ma Faifeau ma
Faletua, faapea foi nai o la aiga ma uo mamae. Naia
ta’ua faapitoa male loto faafetai, le sao o la’ua matua
ua faamanuiaina ai; e le gataitua’a o le faletua, ae
faapea i nai ona matua, ua fai i lagi le folauga, le
afioga Peseta Sinave Isara ma le Tina ia Miriama
Galuvao Isara. A e le’1 avea ma faifeau, o le susuga
Melepone sa galue i le Malo Samoa, o le Ofisa Sili
Lagolago i le Matagaluega o Tupe (MOF). Na te
umia le faailoga o le BA mai le [univesite o le Pasefika
1Saute (USP). O se otootoga o lona soifua valaauina:
2013-2016 - A’otauina i Malua (faailoga BD)
2017-2018 - A’otauina i Fiti (PTC) (M.Th. Dist)
2019 -2021 - Faiaoga i Malua; 2021-Faau’u FS.
Me 2021- Me 2026 - Teutupe EFKS (2 nofoaiga).
Aokuso 2026 - Faifeau Tausinuu EFKS Sapapalii.
O1ila’uasa galulue o Faifeau Nofo Aigaile EFKS
Peteleema Fou Faleata, lagolagosua i le Toeaina
susuga losefa Afutiti FT ma le Faletua ma le Ekalesia.
O la’ua afioaga e aofia ai Faleasi’u, Vaie’e, Moataa,
Pu’apu’a, Lalomalava, Avao, Lepa ma Siufaga.

Sa silamalo le mamalu o le sauniga i le IE o le
Feagaiga na saunia e le Ekalesia, e pine faamau ai le
feagaiga ua osia e tusa ma le aganuu mamalu a le
atunuu. Ona taualuga lea o le sauniga i le Sakarameta
o le Faamanatuga na ta’ita’iina e le susuga i le
Faafeagaiga Taulagi e amata ai lana galuega o le
Auauna o le Upu ma Sakarameta.

Namae’ale sauniga ona mapu atu lea o le mamalu i
le Maota o le Galuega - Mataniu Feagai ma le Ata
Hall - mo le taumafataga tele ma fa’aaloaloga
maualuluga e masani ai le EFKS 1 aso tetele faapenei,
na faliu ma faafao i ai aao 1 le mamalu o le EFKS
Sapapalii, tainane le afioaga o le aiga Sa Malietoa,
aemaise o Aiganalua o le faafeagaiga ma le faletua o
‘auga o aute o le aso. Na taape le aofia ma le loto
faafetai. Malo le teu, faafetai le fa’aaloalo. Ia faima
viiga o le Atua le osiga taulaga ua faia, e le gata o le
soifua ofoina atu mo lana galuega faaola, a o le
faatinoga o le alofa ma le tautuaina o le galuega ale
Atua. Ia manuia le aga atu mo le Faamanatuina o le
196 tausaga o le Tala Lelei, i Mataniu Feagai ma le
Ata, 1lena masina o muamua.

4. O LE SULU SAMOA AOKUSO 2026



AU FAILAUGA MO LE SULU SAMOA 2027
MASINA MATAGALUEGA

1 | IANUARI HAWAII

2 | FEPUARI NIUSAUELESE

3 | MATI NIUSAUELESE SISIFO

4 -| APERILA KUINISELANI

5 | ME KUINISELANI SAUTE
6 | IUNI VITORIA
7 | IULAI NIU SILA 1 SAUTE

8 | AOKUSO LAUMUA O AOTEAROA

9 | SETEMA MANUKAU

10 | OKETOPA AUKILANI

11 | NOVEMA FAATONU M.AK.

12 | TESEMA FAATONU SULU SAMOA

** Faamolemole susuga i Toeaina 0 Matagaluega taitasi, o le a lafo atu lava i la outou
faautaga ma susuga i Faafeagaiga le tofiaina o e feagai ma le faamoemoe ¢ pei ona

lisiina atu.
Ma le faaaloalo lava,

A Pheuals
Amuia Seuala FT
Failautusi Komiti Au Toeaina

FAAPAIA FALEA’OGA FOU A°0GA
TUSIATA LEULUMOEGA FOU

O le amataga o le masina nei, Aso Gafua 3 Aokuso
na faapaiaina ai le galuega tele, o le falea’oga fou
mo le A’oga Tusiata i Leulumoega Fou. O lenei
sauniga nata’ita’iina e le afioga Taitaifono Fono Tele,
susuga Palemia Tauiliili Reupena FT, a o le ootiina o
le lipine e tatala aloaia ai lenei galuega, sa nafa lea
ma le afioga Sui Taitaifono Fono Tele, susuga
Enefatu Lesa FT. Na auai mamolimauina lea sauniga
mamalu e le afioga Failautusi Aoao o le Ekalesia,
susuga Dr. Taipisia Leilua FS ma le afioga i le
Teutupe, susuga Porofesa Lagolago Dr. Visesio Saga
FS. Sa auai foi le afioga i le Faatonu o A’oga a le
Ekalesia, afioga faletua ia Rosita Esera, le Komesina
o Fanua ma Fale susuga Loia Kolia FS ma lona
ofisa, le susuga i le alii pule o le Kolisi ia Pelenato
Liufau FS, le mamalu o Faia’oga faapea alii ma
tamaita’i o le Laumua i Roma Fou.

O SINATALA OTOOTO O LE GALUEGA:

E pei ona masani ai, ma e tusa ma le Faavae i auala
o feau, o lenei galuega na pasia ma faamaonia e le
Fono Tele, ma lafo atu ai i le Komiti A’oga, Komiti
Feau Eseese ma le Komiti Tupe mo lona faatinoina.
O le falea’oga tele na fausia ai potu a’oga e tolu -
mo le Tausaga Muamua, Tausaga Lua ma le Tausaga
Tolu. O le Studio Workshop faamoemoe mo le
faatinoga o galuega a le fanau - i tusigaata, valigaata,
galuega faakamuta, galuega faa-elei, ata-mamanu
(mosaic), vanegalaau, faalauiloa o ata, ma isi
fuafuaga o galuega fai a le fanau a’oga. O le Ofisa o
le alii pule ua i ai ma lona faleta’ele, o le Ofisa mo
galuega ma mataupu faapulega, faapea faletaele fou
mo alii ma tamaitai.

Na amata mai lenei galuega i le masina o Tesema
2025 aenamae’aile masina talu ai, Tulai 2026; e
valu masina na faia ai. O le tau na faatulagaina ai
lenei galuega faakonekarate mai le amataga e
$970,000, peitai e mae’a ane le galuega ua atoa le
$1.2 miliona lona tau, ona o nisi faaopoopoga ma
fesuiaiga. O le konekarate a le Potini Construction i
le taitaiga a le afioga Luailepou Tofilau Tiki Misi na
fausia le galuega. Malo le saili malo, faafetai le galulue,
viia le Atua ona o atina’e lelei aua se manuia o alo
ma fanau a’oa’oina o le Ekalesia.

O LE PASO O LE OLAGA

“”Aua o lo matou puapuaga mamdasagia ma le
vave mamae, e saunia ai mo i matou le mamafa
o le mamalu faavavau e matua silisili ese foi.” 2
Kori 4.

Eiaile talitonuga o le toatele o 1 tatou ua iloa fai, ma
ua fiafia e ta’a’alo 1 le taaloga o le Paso (Jigsaw
puzzle) — o vaega eseese o se mea faitino ua tipitipi
pe vaevae ini fasi ata—onata’alo ai lea o le tagata
e taumafai e faapipii faatasi vaega eseese ina ia maua
le ata atoa o le mea faitino. O le alii Peretania tusi
faafanua e igoa ia John Spilsbury na ia amata gaosia
leataalogaile tausaga 1760. E fenumia’i le mafaufau
o le tagata pe a vaai i le tele o fasi ata eseese. Peitai
o le auala faigofie ma le vave e mafai ai ona faapipii
le Paso, o le ata lea o le mea faitino o loo faailoa atu,
e fai mata’iala e mafai ai ona tuufaatasi le paso.

E faapena se ata o le olaga lenei — e pei o se Paso.
O le tele o mea e tutupu 1 o tatou olaga, tatou te 1€
malamalama, e 1€ iloa le uiga; tatou te 1€ mafai ona
faafesootai lelei, ma tatou te taumate ma tuufesilisili
pesealeuiga. Uiilea, e mafai ona tatou malamalama
ma faafesootai fasi ata eseese o lo tatou olaga, pe
afai tatou te vaai ma faalogo i le Tusi Paia, o le Taiala
lena e faasino maiiai tatou le uiga atoa o mea taitasi
e tutupu i lo tatou olaga. O le Atua o loo la silafia
lelei ma faatonutonuina lo tatou olaga, pe afai tatou
te faataga ia te Ia e pulea ma ta’ita’iina i tatou. E
faapena foi le soifuaga o le aposetolo o Paulo, male
aufaigaluega na latou tala’iina le Tala Lelei i nuu ese.
Fai mai o ia, a o feagai ma le tele o faafitauli, o
lavelave ma fenumia’i o latou olaga, “°O le mea
lea matou te lé faavaivai ai; aud e ui lava ina
tauau ina uma lo matou tagata i fafo, ua
faafouina lé i totonu i lea aso ma lea aso. " Aua
o lo matou puapuaga mamasagia ma le vave
mamae, e saunia ai mo i matou le mamafa o le
mamalu faavavau e matua silisili ese foi. *O loo
matou lé manatunatu i mea ua vaaia, a o mea e
lé vaaia; aud o mea ua vaaia e gata mai ia, a o
mea e le vaaia e faavavau ia. ” E masani ona fesili
le lalolagi, Aisea e tutupu ai mea tiga i tagata lelei? O
ituaiga fesili faa-paso ia o le olaga nei. Peitai, o lo
tatou Atua o loo soifua, na te silafia mea uma, na te
faatonutonuina mea uma, ma ua Ia folafola foi na te
1€ tuulafoa’iinaitatou, na te lavea’ima faaola, e faafou
ma fa’aaoga lo tatou vaivai, le I€ auga ma le
mamasagia, mo Lona finagalo ma le viiga o la.

O LAUAFIOGAO LE SULU... MA LE MALAMALAMA...

UA TA LAU UPEGA?

“?Ona silafia lea e la vaa e lua ua talanai i le
auvai, a ua o ese ai le au (fai) faiva, ua ta o
latou upega.” Luka 5.

E mafua ona ta, e faamama ma fufulu le upega, ona
ua palapala ma eleelea, ua samia ma otaota i le
fa’aaogaina. Peita’i, o upega o loo ta’ua nei, o upega
ele’ipalapalape eleelea, ele’ilala’oaauaele’i tele
sona fa’aaogaina. Aisealaoleataaileupegaele’i
fa’aaogaina? O lona uiga, uataeteu, uatae tuu, e
tia’i malafoa’i; ua tale upega ina ua siilima ma toilalo
1 le po atoa. Fai mai le au tautai matapalapala o
Kalilaia, ““Ua atoa le po ua tigaina ai i matou, e
leai ni mea ua maua; ” Ua |& tau lau, ua faaleagaina
o latou faamoemoega. Sa latou talitonu o le mea ua
tupu i le faiva, o le tulaga lavalenaoleaooiaio
latou soifuaga. Ua latou toilalo!

O le taimi tonu lena na maliu atu ai Iesu; na afio atu
olailemeasaiai,iletulaga pagatiasaiai,ile
ogatotonu o lo latou si’ilima —na maliu atu ai lesu
ma le fof0, o le taliilo latou faafitauli. Muamua, na
Iamanaomia lo latou vaa e fa’aaoga ina ia folafola
atu ai le feau ma lauga atu i le motu o tagata, ma ia
faamalolo aiio latou ma’i. Oe na le ataliima le afafine
o le Atua, ia tuu atu au mea uma i le Alii —lou ola
atoa, 0 mea uma e te maua ma faamanuiaga uma o
le a e taulimaina —ina ia fa’aaogaina lou tagatae le
Alii mo Lona faamoemoe e silisili ona maualuga.

O le isi laasaga na sosoo ai, na la fai atu le upu
faigata, naolefaatuatuaemafai ai onataliaina: “Ina
tuutuu atu ia i le loloto, ma tuu ifo ai o outou
upega e maua ainii’a.”’ E te iloa nei le mafuaaga
e faatali ai Iesu, seia uma ona e faia o mea e te iloa,
ae leai se mea lelei e te maua ai? Aua o le taimi lena
ua e sauni ai e te faalogo; e ui lava ina e 1€ fetaui
Lana Upu i lau faalogo, a ua e sauni e faalogo ma
talia aunoa ma le toe fesili “a ona o lau fetalaiga
ou te tuu ifo ai le upega.”

Uaeloto vaivai i le taiminei? I lau galuega faafaifeau,
1lou aigama le lua mafutaga faaulugalii, i lau galuega
o tautua ai i le malo ma soo se faalapotopotoga, i le
vamata’ita’i maisi uso o galulue faatasi, i le tulaga
o lou soifua maloloina, ma soo se mafuaaga? Atonu
ua e sauni e ta lou upega, ua sisi’i ou limauae 1€
lava; peitai, e le’iuma, o lena faato’a amata le isi
laasaga fou i le taunuu atu o lesu, ma mea o finagalo

ai o lamo oe. O ai na fai atu ua gata faamanuiaga a
le Atua mo oe? O ai na fai atu na te I&¢ mafaia ona
faatuina mai manumalo i totonu o lefulefu? E leai se
mea e uma, vagana ua fetalai o [aua uma. Pe afai sa
mafai e [a ona faatutumu vaa o le au faifaiva Kalilaia
sata o latou upega ma sauni e tautau, o lona uiga na
te mafaia foi ona toe faatutumu lou malosi ma lou
faamoemoe ma faataunuu au miti, ma fa’aaoga ai
lou soifua mo nisi mea e sili atu ona tetele e pei ona
sa la faia mo Simona ma le vaega, “/°E amata i nei
ona po ona e maua tagata.”

O le valaauina lenei o le au soo e tusa ma le molimau
a Luka. O loo ta’u mai ai foi nisi o itu taua o le
galuega e pei o nei:

Ovaa e lua - 0 loo fia faamamafa maiaile tauao le
galulue so’0so’o tau’au o le tasi ma le isi, o le fai
paaga e fealofani ma fesootai, ae ‘aua le fia malosi
fia tu toatasi, le manatu faapito faamaualuga o le
toatasi. E te faasoa atu 1 le isi manuia ua e maua. Ina
ua tele le tamaoaiga o i’aua le gafatia e le vaa e tasi,
ona valaau lea o Simona i le isi vaa, e tausoa ma
faasoa atuiai le faiva. O leupu a le atunuu, E mu le
lima tapaile i’ofi. E faapena nisi, faato’a saili ma
tapa le fesoasoani mai nisi, ina ua fetaia’i ma faafitauli
o le olagama le galuega. ‘Aua le manatu faatauvaa i
le isi uso, aua o le faatauvaa lava lena e toe lavea’i
ma fesoasoani ia te oe.

Auao ese-Uata’uailugale mafuaaga muamuana
o ese ai le au faifaiva - ina ua si’ilima; na latou tuua ai
le vaa, tuua ai le faiva, tuua ai le gataifale, acua o
ese. O nisi taimi a tele faafitauli, tele faigata ma lu’itau
mai o le galuega, ona oso lea o le ita, le faali’i ua fiu,
ona tuua ai lea o le galuega, ua alu ese. A o nisi foi
taimi, pe a 0o ina sologa manuia ma tulaga lelei le
galuega, ona alu ese lea; o le alu ese ma le manatu e
le afaina o loo saogalemu le vaa e le 0 manaomia se
leoleoga. E faapea foi le alu ese ona o le fia
faamalieina 0 manaoga, faataunuuina o nisi
faamoemoega tau le tagata lava ia, a € le mo le manuia
o le galuega. O ituaiga alu ese faapenei, ua tusa lava
malesolaeseaetia’ile vaa. Peitai o ituaiga taimi ia
o le manatu mama, e masani ona osofa’iai ma lepeti
ai e le fili le vaama le galuega.

O le faai’uga o lenei vaega o le tala a Luka, o loo
faapea mai ai, “Ona latou tuu ai lea o mea uma,
a e mulimuli atu ia te la.” Na amata mai 1 le
faavaivai ma le o ese, aua faai’uile gaua’imale
loto fiafia, e mulimuli ma le loto tele ua ofo atu le ola
o totoe ¢ fai le galuega o finagalo ai le Alii. KT,

O NISI I’A MAI LE UPEGA

“Au mai ia nisi i’a ua outou maua nei.” loane 20:10

O LE PEROFETA NA USITA’L
A E NA FASIA E LE ATUA.

(sosoo mai le Sulu Samoa ITulai 2026)

Ua faailogaina ai lea nofoaga o le eleele e sa ma

paia, e lé ona o tagata sa ola ai, a o le mea moni
na gausia ai. Pe afai tatou te vaavaai i talaaga o ivi,
tatou te vaaia ai le faaiuga, le taunuuga filemu o le
tala. O le mana’o o le perofeta toeaina ina ia tanumia
faatasi o 1ama le tagata o le Atua, o se gaioiga e iloa
ai le fa’aaloalogia loloto, peitai, o se faatinoga foi o
se tulagamaoa’e o le uigalua tuufaafeagai. E mana’o
e faapipii atu lona ia lava talaaga i le tagata na ia
faaleagaina. O se feagaiga i le tulaga moni, e ui lava
1ni o tatou toilalo, tatou te iloa lava le mea o taoto ai
le sa’0 ma le moni. Tatou te tosina atu i tautinoga
tatou te mativa ai. Na ola le perofeta toeaina i se
olaga o fetuutuunaiga i le malo i matu, peitai i lona
maliu, na ia aapa atu mo le tagata mai saute na loto
tele e faafetaia’i le tupu ma ana pulega pi’opi’o.

E le o ofoina mai e le tala se faamalieina o se
a’oa’oga manumalo mo le tagata autu. E leai se lavea’i
ofoofogia. E leai se faaolataga mo le tagata o le Atua
aele’i faaumatia o ia. Na o lona toilalo lava, sosoo
loamalonai’uga. O le mea tonu lava lea e taua tele
ai letala. Na te sasae ese le mafanafana o le “malaga
a le toa” ma sui ai le moni faamaoni o le lape ma
vaivaiga o le tagata. Na te faamalosia i tatou e fesili:
Ile lalolagi o tumu i leo feteenai eseese —o le toatele
e faapea mai latou te tautalamo le paia o le lagi—e
faapefea ona tatou taofiofi mamau i lo tatou faamaoni?
O le giigii o le tala e faasino i le 1’'uga mulimuli
faaleagaga o le perofeta toeaina, o loo aumaiaia i
tatou le isi fesili e [€ o talia. Pe na te maua le alofa
mutimutivale? Pe ua tuu o ia e ola pea ma le
manatuaga o le perofeta na ia osi faataulaga? O loo
giigii le tala, e augata e aumai le faaiuga o tatou
naunau i ai. O lenei gligii o loo fuafua faamoemoeina
lava, e fai ma avanoa mo le tagata faitau e faaofiiai
lona iamalamalamaaga o le alofamulimulivale, o le
amiotonu, ma le anoanoa’i o le lavelave o mataupu
silisili faaleagaga.

Ile sailiiligamulimuli, o le talaile tagata o le Atuaile
1 Tupu 13, o se faatufugaga maoa’e o tusitusiga ma

le loloto mategata faaleagaga. Na te lu’itauina lo
tatou mana’o mo se Atua e malamalama gofie i taimi
uma, ma se lalolagi o faamoemoega lelei e taunuu
atuii’ugamanuia. E fafagu mai ia tatou mataala lelei
ia tatou ta’ita’iiga maototonu, e pei foi ona tatou vaai
iatatou gaioiga ma faatinoga i fafo. E faamanatu mai
ia 1 tatou, o le pule ma le paoa, pe faatupu pe
faaperofeta, e tatau lava ona tofotofoina lona sa’o,
e tusa ma meamoni ua tatou iloa. Ma le mulimuli, na
te a’0a’0 mai ma faamanatu mai, a o tatou saili e
savavaliiala o le amiotonu, o le auala e fepi’opi’oa’i,
o siufofoga e toatele, ma o le tau o lo tatou seetia e
sili atu lona taugata nai lo so tatou manatu i ai.

O le faafualoa o aafiaga o lenei tala 0 loo molimau i
ai lona mamanuina i totonu o talaaga faalelotu ma
tapuaiga o nuu i le itulagi i Sisifo. O loo siitia ma
ta’ua i tala, tusitusiga ma lauga, o se lapataigaile
faamaualuga faaleagaga, i totonu o su’esu’ega
fa’aatamai o se faataitaiga o tuufaafeagaiga
faaanamua, ma totonu o molimau faaletagata e fai
ma mafaufauga lilo e faasino i vaivaiga o le tagata.
Nate le manaomia i tatou e talitonu i se faamatalaga
patino faapitoa o le faafelavei faalelagi e maumautaia
al lemeamoni o loo 1 ai: 0 itatou uma, 1 nisi taimi o lo
tatou olaga, o i tatou o le tagata o le Atuae tuile
magaala, o loo filifili pe talitonu i le leo na te ta’ita’i
ese 1 tatou mai la tatou fatuaiga tausi, po o le faatonuga
filemu i o tatou totonu, o poloaiga na aumaia i tatou
iinei 1 le amataga.

A o tatou taumafai pea e fa’aauau e faamatalatala
tavaevae laasaga taitasi o lenei tala, tatou te maua
ai, o lona atamai o loo taatia i lona tete’e atu i le
faapea ua “mafai ona fo’ia”. O soo se taimi e faapea
ane ai se isi ua na maua le uiga tonu poo a’oa’oga
moni o lenei tala— pe fai ma faavaa o se lesonaile
usita’i, o se lauga faataute’e i faiga amioletonu ma
pulega pi’opi’o faalelotu, po o se su’esu’ega
faasaikolosi — e se’e ma tafe ese atu le tala i ona
vailima, ma ofoina atu ai nisi mafaufauga fou poo
nisi fesili e loloto atu. O le tala e musu ma augata e
faato’afilemuina, ma o le ala lena ua na ausia ai le
3,000 tausaga. E tumau lona agavaa ma talafeagai i
le taimi nei, e pei ona sa muamua faamauina i le
amataga, o le molimau i le misiterio o le tagata ma
lona fesagaiga ma le Paia Silisili Ese.

O MANU’A E AUTUPULAGA, INA
UA FAI FAAMALOSI MEA E LE’]

FAATONUINA E LE ATUA.

E toatele tagata o loo fetagisi i nei aso, e 1€ onaua &
tali mai le Atua, a e ona ua latou 1€ lava onosa’iile
tuai mai o ana fuafuaga. E 1 ai mafutaga fai paagana
fananau mai i le 1€ lava onosa’i. O nisi o faaiuga fai
faapisinisi na mafua mai i le faanatinati, onaole [&
lava onosai. O nisi o tiga oona, e tu’itino, paga lea
ana iloa e faapea ma faapea, e mafua mailavaile &
lava onosai. E i ai nisi taua o fai nei, na amata mai
onaua muamua fia amatamea tagata, a e le’i finagalo
ai le Atua. E tasi se gaioiga o le I€ lava onosai, na te
faatupuina le faitau fia o tausaga o faanoanoaga sa
1€ tatau ona tupu.

O le a’0a’oga matuitui lea mai le tala ia Akara ma
Isamaeli. Na maua e Aperaamo le folafolaga mai le
Atuao le afoa’iina mai iate ia se atalii e tupuga mai
ai malo e tele. Peitai a o faagasolo pea le olaga, na
foliga mai ai 1 le tagata ua tuai ona taunuu lea
folafolaga. Ua I€ lava e Sara faatali. Sa mua ona
vaai Sarai le uati ma naia maitau le taavili o vac o le
uati, nai lo le vaaiile Atua ma Lana folafolaga. Ona
ia faia lea o lana lava faai’uga, nai lo le talitonu i le
Alii ma ana folafolaga. Na ia tuu atu lana auauna
fafine o Akara ia Aperaamo, ina ia maua mai ai se
atalii, e ala i feutanaiga ma fuafuaga faaletagata.

O fuafuaga na folafola e le Atua e ala i lana pule, ua
latou taumafai e maua mai e ala i le faamalosi. Fai
mai le Kenese 16, ““Na fai atu foi Sarai ia
Aperamo, Faauta mai ea, ua finagalo le Alii ia
ou lé fanau; se’i e alu ane i la’u auauna fafine;
atonu ou te maua ai ni tama ia te ia.”

O lenei fuafuaga o se faiga atamai i le faaletino, peitai
naia faatupuina se tiga loloto faaleagaga. Na ma’itaga
Akara. Na ulufale ai le faasiasia. Na ita Sara. Ua
leai se filemu i le aiga. Ua oso a’e le lotoleaga. Na
tutupu manu’a. Na faatumulia le aiga i le vevesi. O
le mataupu na amata i le uia o se auala puupuu, na
avea ma afa malosi.

Ia ‘aua ne’i galo lenei upu moni: pe afai e
ta’ita’i le 1€ lava onosa’i, ona alu ese lea o le
filemu.

E toatele tagata o loo latou faia lenei mea i aso nei.
Na fetalai le Atua e faatali, peitai na latou faatelevave.
Na fetalai le Atua, Talitonu mai ia te a’u, peitai na
latou saili isi auala. Na fetalai le Atua ina ia fifilemu,
peitai na latou tatala faamalosia faitotoa.

Na fetalai le Atua o le a Ia faia, peitai na latou filifili
ia latou lava metotia. O le ala lea o le toatele o 1
latou i aso nei, o loo soifua ma lagona faalsamaeli, o
faafitauli tau tupe faalsamaeli, o faiga paaga
faalsamaeli, ma olaga faaleagaga faalsamaeli. Soo
se mea e fanau mai i fafo atu o le finagalo o le Atua,
na te faatupu faafitauli ma faalavelave e le’i fuafuaina
e le Atua.

Ui i lea, e 0o lava i le ogatotonu o mea sesé a le
tagata, e faailoa ai pea le alofa mutimutivale o le Atua.
Ina ua tulia ese 0 Akara ma na tagi i totonu o le vao,
na silafia e le Atua lona mafatiaga. Sa silafia ma
amanaiaeleAtuaonaloimata. “*Ona faaigoaina
lea e ia le suafa o le Alii o lé na fetalai mai ia te
ia, O oele Atua o Lé ua valaau mai ia te au; aud
ua faapea ane, Ua ou vaai atu ea iinei i tua o Le
o0 loo silasila mai ia te a’'u?”’ Kenese 16.

O se fa’aaliga ofoofogia. E ui ina toilalo tagata, a e
silasila mai pea le Atua. E ui ina salalau tasi fuafuaga,
aesilasilamailavale Atua. Euiinaeiaiile pogisa
o le vao o au mea leaga, e silasila mai lava le Atua.
O lonauiga o lou toilalo e Ig o le faai’uga lea. O lou
faanoanoa ana ¢ iloa e te I€ faia, ua salamo a ua tuai,
e le o le iugalena. O lape, o sasi ma ses€ e [€ uma ai
le lalolagi. Peitai e iai lesona e tatau onaa’oa’oina:

1 O le faatuai, e I€ o le teena lena.

O le Ie faia e le Atua e oo mainei, e 1€ o lona uiga ua
na faagaloina oe. O le vaitau o le faatalitali, e masani
ona aveamaavanoa lelei e saunia ai oe mo le vaitau
o faamanuiaga. O la le perofeta o Sapakuka 2, ““E
ui lava ina tuai mai, a ia faatalitali pea i ai; aud
e oo mai lava, e lé faatuai mai.”

2 O togafitiga faaletino na te faia fenumiaiga
faaleagaga. E 1€ o tali vave umae mai le Atua. EI€ o
faitotoa matala uma e tatala mai e le Atua. E1€ o
avanoa uma e mai le Lagi. O nisi mea e ilaila mai i
fafo, a e latou te tauaveina faanoanoaga i totonu.

3 O fuafuaga e amatamea ai le Atua, e 1€ manaomia
ai le atuatuvale o le tagata. Pe afai ua folafolae le
Atua ma na tauto ai, e i ai Lona paoa na te
faataunuuina ai. Na te |€ manaomia lou atuatuvale e
faataunuu pe faanatinati ai le faatinoga o Lana upu.
Numera 23, “YF le se tagata le Atua e tala
pepelo ai o la, po o se atalii o se tagata e salamo
ai o la; ua fetalai mai o la, na te le faia ea? Ua
fetalai mai foi o la, na te le faataunuuina ea?”
4 O le Ig lava onosa’i na te faaleagaina sootaga. E
tasi se faai’uga faanatinati na te mafai ona

faamanu’alia aiga, o faigaud, o faaipoipoga ma paaga
mo le tele o tausaga. laa’oa’oina i tatou ina ia faatali
teisi ma saili i le Atua ma lona finagalo a e le’i
faatinoina fuafuaga.

5 E tautala mai pea le alofa mutimutivale i tua atu o
mea ses€. E ui lava ina faaletonu ma vaivai le faai’uga
na fai e Aperaamo ma Sara, a e na tausia pea e le
Atuaia Akara ma Isamaeli. E ta’'umai ai, e i ai lava
le faamoemoe mo soo se tagata na te faia
faatopetope se fuafuaga a e le’i finagalo ai le Atua.

Atonu o loo e faitauina lenei mataupu maua e iloa
sa e faamalosia ona fai se mea. Na faanatinati ona
fai se faiga paaga. Na e faia se maliega aunoa se
tatalo. Na e muamua i luma atu o fuafuaga a le Atua.
Ma o loo e tauaveina nei ni tuatuagia o au faai’uga
faanatinati. la e silasila ma faafofoga lelei mai: ia e
salamo, ia toe foi, ma ia talitonu i le Atua. E mafai e
le Atua ona fofo le manu’a na faatupu e le 1€ lava
onosa’i. E toe faalelei e le Atua mea na faaleagae le
faanatinati. E mafai e le Atua ona la toe ta’ita’iina
oe. Aua le faia faamalosia mea e le’i faatagaina mai
e le Lagi. Aua e te faameo pe ita i tagata e foliga mai
ua sili mamao atu ia te oe. Aua e te faatusatusa lou
olaga i isi tagata. O lou taimi talafeagai o looiaao o
le Atua. Salamo 31, “/°O loo i ou aao o ’u aso, ia
elavea’imaiiatea’u...”

TAAOFAIGAO A’OA’OGA:

O letalaia AkaramaIsamaeliuanaa’oa’omaiiai
tatou o le 1€ onosai, ma le faanatinati i le popolevale,
na te faatupuina ni avega mamafa e mafai ona
lavea’iina i le tatalo ma le faatalitali ma le onosa’i.
Pe afai e taofia lo tatou talitonu i le Atua ma le taimi
nate fuafuaina talafeagai, ona tatou faia lea e i tatou
lava o tatou manu’a ma tiga. Peitai uanaa’oa’o mai
ai foi le alofa mutimutivale o le Atua, € 0o mai lava
mo i tatou, a o tatou feséta’i solo i le vao filifili o a
tatou faaiuga ses€ ma le valea. la tatou faatali i
folafolaga a le Atua, ia talitonu i ana fuafuaga ma le
taimi na te faataunuu ai, maia ‘aua lava nei o tatou
fesuia’ia le filemu e avea ma auala e faanatinati ma
faamalosi ai se mea.

Pe afai o talafeagai tonu lenei mafaufauga mo oe, e
aoga e toe liuliu ai; e te fesili ifo, 0 o u talitonu ea i le
Atua, po o o’u faamalosia ona fai a’u fuafuaga?
Faatali ile Atua. O lana taimi e I& mafai ona sesg.

O MELI MAI LEONA

““Na alu atu le mea e ‘ai nai le ‘ai mea; na
alu atu foi le mea suamalie nai le malosi.”
Faamasino 14.

O le tala ia Samasoni o 1 le Tusi o Faamasino, o
tatou vaaia ai se mea ofoofogia e tele le au faitau
Tusi Paia e laaloa ai la latou vaai. O se nofoaga o le
otinaavea o se punavai mo le tausiga. O le mea sa
fai ma faamata’u i le ola 0 Samasoni, mulimuli ane
naavea o se puna’oa e maua ai le faamalosi’au ma
le faafouina. Ma o lenei vaaiga e 1€ na o se taimi uiga
ese—a o se feau fia ta’u mai. O nisi taimi o le olaga,
o le mea na ia taumafai e faaumatia oe, ¢ avea ma
molimau na te faatumauina oe. O le taua sa e manatu
na te faaumatia oe, e 1’u ina avea ma avanoa lelei na
te siitia ma faalauiloaina oe. O le Atua e tumu i ana
auala mamana na te liua ai le tiga ina ia avea ma
faamoemoega.

Oleleonao le faatusa o le fefe, o le tauiviga, ma le
fesagaiga. Sa le’i ‘alofia e Samasoni — a e na ia
faafetaia’i 1 ai. Ma ona sa ia faafeiloa’i ma na
faafetaia’i, na ala ai ona faataga e le Atua mulimuli
ane, se mea sa le’i fuafuaina, ina ia tupu mai ai. E
toatele tagata latou te manana’o i le meli, peitai latou
te 1@ manana’o e fesagai ma tau ma le leona. O loo i
ai ‘leona’ i lou olaga i le taimi nei — o faafitauli, o
taotaomia, nofoaga o faalogona mata’utia. A e
faapefea pe afai o nei lava tauiviga o loo latou
faatulagaina mai ai nisi mea e sili atu ona maoa’e mo
oe? E faapefea pe afai 0 loo ua saunia e le Atua ni
meli suamalie, i nofoaga o 1oo e vaaia ai na o tauiviga
ma leona feai?

lamanatua, sale’i vave ona tupu le meli, sale’i maua
1le taimi na mate ai le leona. Na alu le taimi, alu aso.
Na tuputupu malie le meli; na fai fesuiaiga o le natura
o mea. E faapena foi auala e galue ai le Atua, e 18
faafuase’i, e Ie faavavevave, a e1ai aso, na te liua ai
mai mea ua gausia ma fasia, o nisi mea matagofie
ma lelei — pe afai e te talitonu ia te la a o faagasolo
taualumaga o aso ma taimi.

Mata e te I malamalama pe aisea e te lua fesagai ai
manisi faafitauli. Mata o lena lava e te tauaveina foi
nisi o fesili e 1€ mafai ona tali. Peita’io le Atuana te
1€ faamaumauina taua. Na te faaleleia. Na te toe faia
ma na liva e avea ma faamoemoega. Na te aumaia
le ola mai le mea na foliga mai ua mate. ‘Auae te
sola ese mai ou aso faigata. ‘Aua e te faatoina
nofoaga na faatigaina ia te oe. E masani ona avea

nofoaga tonu na e fa’aalia ai e le Atua lona mana. O
au molimau aupito tetele e tutupu mai ou tofotofoga
aupito loloto. O mea sa foliga mai o toilalo e mafai
ona avea ma laasaga o le tausiga faalelagi. O mea sa
oona e avea ma mea suamalie. E faapena faiga ale
Atua— o la e atamai faapitoaile liliuinao meae 1€
mafai ona tutupu, e avea ma mea talitonugata e mafai
ona tutupu (God specializes in turning the
impossible into the incredible). O le mealea, o le
isi taimi lua te fetaia’i aima se ‘leona’, ia manatua le
mea lenei: eiaile ‘meli’ 0 loo mulimuli mai. Tau ina
e tumau 1lou faatuatua. Loto tele ma faamalosi. Ma
iaetalitonu o loo galue le Atua e faia se mea suamalie,
na te fafaga ma faamanuiaina ai oe, mai faigata o loo
e feagai aiile taimi nei.

USITA’lL E TOE FAAFOISIA Al

““Ona alu ifo ai lea o ia, ua fufui faafitu i
loritana, e tusa ma le upu a le tagata o le Atua,
ona foi mai ai lea o lona tino tuai pei o le tino o
le tama itiiti, ua mama foi o ia.” 2 Tupu 5.

O Naamanu o se tagata sai ai le malosi ma le pule,
saiaile mamalu ma le amanaia e tagata — peitai o
lalo ifo o ona la’ei faata’ita’i’au, sa natia ai se isi
taua na feagai ma ia, ma sa ia toilalo ai pea. Na
puleae le lepela o ia, ma na faasauaina; e faamanatu
mai ai iaitatou, o leale maualuga o lo tatou faaeaina,
na te 1€ mafai ona puipuia i tatou mai lagona o le
malepelepe. O le tulaga moni lenei o le avea ma
tagata: o le malosi mai fafo e 1€ fa’aalia mai ai se
atoatoa i totonu.

O le talaia Naamanu e 1€ 0 amatalia i sona malosi, a
o lonamana’oga. O nisi taimi e faataga ai e le Atua
ia tatou iloa mea tatou te 1€ mafai ona fof0, ina ia
tatou iloa ai ona saili mailoa, na o Ia ¢ mafaia ona
faalelei. O le tulaga o le ma’i o Naamanu na avea
ma faitotoa o lona fesagaiga ma le mana o le Atua.
O leitu e mata’ina, o le auala e tau atu i le vavega,
na amata i sina leo itiiti faatauvaa — o se teineitiiti
auauna a lana ava. E masani ona fa’aaoga e le Atua
tagata e le’i mafaufauina, e momoli mai ai upu moni
e suia ai olaga. Pe ana |€ amanaia e le mamalu
maualuga o Naamanu le teineitiiti faatauvaa, semanii
na te misia lona faamalologa. Ia ‘aua tatou te manatu
faatauvaa, faataligatuli pe manatu mama inisi tagata
po o auala e filifilia e le Atua e faaleo mai ai Lona
si’ufofoga ma le finagalo alofa.

Inava taunuu atu Naamanu i le perofeta, na ia manatu
o le a fai se mea mata’utia ma ofoofogia — atonu po
o se fa’aaliga faalauiloa se faamalologa i nofoaga
faitele molimauina e le toatele. Peitai, na o se
faatonuga faatauvaa na ia maua: alu e faatofu faafitu
ile Vaitafe o le loritana. O se faatonuga na manu’a
ai lona tagata tulaga maualuga. E faatauvaa tele,
faigofie tele. E toatele tagata latou te misia le avanoa
o laasaga tetele ona e I€ tutusa o latou moomooga
ma faatonuga a le Atua. Tatou te manana’o i mea
ofoofogia, mea faatupu ofo ma tulaga ese e 1€ masani
ona tutupu, peitai o le Atua e masani ona galue ma
fa’aali mai i auala masani, auala faigofie. O le fesili
tele, e 1€ pe 0 se mea e fetaui, a e pe tatou te usita’i
iai.

Natoeitiiti lava savali ese Naamanu mai lana vavega
ona o lona mitamita ma faamaualuga. Na ia fesiligia
le vaitafe, na ia fesiligia le auala ma le faatinoga. O le
loto faamaualuga e tete’e atu i le loto faamaulalo,
peitai le faamaulalo o le faitotoa lea mo le suiga
fanaufouina. O mea tatou te teena mata o mea lava
ia e fia fa’aaoga e le Atua e toe faafoisia ai ma toe
faaleleia ai i tatou.

O le mea e faafetai ai, ona sa toe fetala’i le utaga
poto ma fautuaga lelei, e ala atu i auauna a Naamanu,
na toe liuliu ai lana tofa ma toe suia lana faai’'uga. O
nisi taimi, o suiga tetele ma lelei e 0o mai ina ua tatou
toe liuliu ma toe mafaufau faalua matoe faalogo —
ina uatatou o ifo i lalo ma ua lagona le loto maulalo,
ua tatou faamuamua le usita’i nai lo le tatou
faamaualuluga ma le loto faasiasia. Na toe liliu
Naamanu, ma o lana faaiuga lena na suia ai mea
uma.

O le faatonuga na mana’omia ai le fai soo —e faafitu
ona faatofu i le vaitafe. O lona uiga o le fai fai pea, le
onosa’i e toaga e tumau ai ma ia ‘aua le fiu gofie pe
vave ona musu ma siilima. O le faatofu e tasi e 18
lava, faapena foi le faalua ma faatolu. Peitai o le usitai,
e I€ fuaina inaua vave maua mai i’uga; a e faamaonia
1le umi ona tumau ma tausi pea i ai.

O le faatofu faafitu na suia ai mea uma. O lona tino
ua toe faafoisia e pei o se tamaitiiti. O le mea sa
gasegase ua faamaloloina ua toe mama, ua fou ma
atoatoa. E faapena le galuega faamalolo ale Atua —
e le fa’a’afa’afa pe faavaegamea, a e atoatoa; e 0’0
ifo lona mana ma lona alofa i tua atu o le manu’a, 1
laloifo o le pa’u ma ivi ma aano, lalo ifo o le laualuga.
O le faamaloloina o Naamanu sa le’1 na o lona tino;
a e faaleagaga foi. Na ia sau e saili se fofo, ae naia

feiloa’i ai ma le Atua soifua. O le vavega moni na te
faasino itatou i tua atu o le faamalologa, i Le na te
aumaia le malologa. E ofoofogia le faamalologa, peitai
oleiloatino o le Atua e sili atu lona ofoofogiama le
silisili ese.

Ua faamanatu mai e lenei tala, o le usita’i na te tatala
noataga, e 1€ mafaia e le malosinaoiaonafai. EI€ o
le tulaga, le atamai, po o le malosi—a e o le gaua’i.
Pe afai tatou te mulimuli ma usitaiileupu ale Atua,
e tusa lava pe I€ talafeagai ma logo lelei i so tatou
manatu, ona tatou tuu lea o i tatou i le tulaga o le toe
faafoisia.

O a lava “Vaitafe’ po o ‘loritana’ o loo valaau le
Atuaiate oe e te faatofuiai, iae usitaiae ‘aua e te
toe faatali. Atonu e I€ foliga lelei mai i lau vaai, peitai
o loo natia ma faatali mai ai lou vavega, e alailou
usitai. O mea e faatauvaa i lau vaai, e mata’utia ma
ofoofogiaiaao o le Atua. O loo feagai pea le Atua
ma le galuega o le toe faafoisiaga, faamalologamale
faaolataga e 0o mainei. O le ale loloto o loumanu’a,
faaletino faalemafaufau ma faaleagaga, o le a foi le
umi o e tauivi ma ona tiga ma faalumaina, e mafai e le
Atua ona toe fa’aatoatoa lou soifua. E pei ona sa la
faia mo Naamanu, e faapena foi ona Ia faamama,
faafou ma toe faafoisia vaega eseese o lou soifua.

O IUTA & 30

E tolu sefulu tupe siliva na taatitia salalau i luga o le
folamaa maliilii o lemalumalu. O le leo itiiti tau faafefe
0 se maea 0 nonoa mau i se l1ala laau, sa tatagiile
manatua o ilatou sailoa. O le sad o le sala loloto ma
tau mole na faatumulia ai le ‘ea. O tagata uma, 1 soo
se auala, e iloa le talaile sogi faalata mata’utia, peitai
o tapuaiga faaleaganuu ua leva ona latou natia le
auiliiliga pogisa, faatupu vevesi ma le faamole lagona,
o mea na tutupu i sekone mulimuli o lena ola. O le oti
o Iuta Sekara e le na o se pule i le ola masani e
filemu. O le Tusi 0 Galuega i lona mataupu muamua,
o loo faailoa ai se vaaiga mata’utia lona leaga faaletino
ma faaleagaga, o lona ogaoga na avea ai lena fanua
o se eleele ua faamalaiaina e faavavau. O le ale mea
e tupuile loto o se tagata e pulea e Satani, peai’u
ina oti lona tino? O le a tagofia nei le mata’utia ma
ogaoga o le leaga, 0 mea na tutupu i le minute tonu
lava talu ona to e Iuta lana toe manava.

E iai le numera o loo tagitagi pea i le faasologa o
senituri, € pei o le to’ito’i o le taina o se logo faailo: o
le numera 30; ele ole 100, poole 1,000,a0le 30

tupe siliva. Ina ia manino atoatoa le mata’utia o le
mea na tupu ia Iuta Sekara, e a0 ona malamalama
muamua i le uiga o lena numera 30, i le tagata Iutaia
o le senituri muamua.
E I€ o sina fuainumera masani e pei o isi i le faitauga;
ao lenumera na te tauaveina le mamafa o perofetaga,
o le sisina o le toto, ma na tau’aveina se tulaga
faauigalua o le lalolagi e mafiafia e faigata ona iloa
pe na tusia e na o lima o le tagata. O le perofeta o
Sakaria, ile tusa o 1e 500 tausaga a e le’i fanau mai
le Alii o Iesu le Nasareta, na ia tusia ma faamauina
se tasi o faamatalaga e aupito faatupu nenefu ma
faalavelave i le mafaufau, i tusitusiga faavaloaga
Eperu. Ile Sakaria 11:12 & 13, o loo faatonuina ai
e le Atua le perofeta ina ia fesili mo lona totogi, o le
avea ma perofeta ia Isaraelu i tausaga e tele na ia
galue faamaoni ai. A e fia le totogi na totogi ai e
Isaraelu? E 30 tupe siliva. Na vave lava ma ma’ai
pei se tafi le tali mai le lagi: “Se tau e lelei naua, ua
faatusaina ai a’u e i latou!” Ona sau aileamale
faatonuga e maluluina ai le toto i totonu o alatoto:
“Ina lafo atu ia i lé fai ipu omea.” Ona tago lea o
le perofeta i tupe e fuatolu malafoia atu i le fale o le
Alii, 1le fai ipu omea.
O le lima seneturi mulimuli ane, na alu atu Iuta Sekara,
le atalii 0 Simona, le teutupe a le au soo e to’a sefulu
ma le to’alua, na ia savali atu i luma o le ositaulaga
sili, o loo tauave i lona loto se faai’uga ua tonu i ai
lona loto, o se faaiuga e le’i malamalama lelei lava i
ai le lalolagi o tagata kerisiano. Fai mai le fai evagelia,
Luka 22: “3 Ona uluitino ai lea o Satani ia luta
e ta’ua o le Sekara, o le tasi lea o le toasefulu
ma le toalua.” O le gagana tuusa’o o loo fa’aaoga
e le faievagelia, i le mea moni na tupu, e leai se
avanoa o se faaluafesasi, se faauigalua pe se faatusa.
O le uluitino, o lona uiga o le ulufale, faatumulia ma
nofo ai le tino o Satani i totonu o le tino o Iuta, ua
saoloto ma ua pule ai. O Iuta ua le na o se tagata
leaga; ua avea ma se tagata ua aina, uana o se atigi
tagata ua faatumulia ma nofoia e se isi mea leaga.
O lena faamatalaga — le auiliiliga faatupufefe ma le
lagona faamaalili, e masani ona faamatala e le tele o
lotu i se auala faafaigofie faalelei ina ia logo malie
ma talia lelei — o le itu tonu lava lena e amata ai le
mea moni mata’utia. Mafaufau mo sina sekoneile
uiga o le uluitinoina e le fili o le Atua: e l€ o le
faatosinaina, faa-aafia, ¢ I€ o le faaosoosoina, a e
nofoia. O ulua’ia’oa’oga mamataupu silisili kerisiano
sa finau mo le tele o seneturi, pe sa totoe ia Iuta se
avanoa e filifili saoloto ai ilena taimi, pe saavea o ia

12. O LE SULU SAMOA AOKUSO 2026



ua na o se meafaigaluega, o se papeti aano ivi ma
toto, o loo savali atu i lona iuga, pei o se faanifo
taavili ua uma ona faavasega, mo vae o le uati. [ le
seneturi lona tolu, na finau ai le faia’oga o Orikeni
faapea, o le faasalaga o Iuta e aupito mata’utia lona
leaga, ona o ia sa valaauina, na filifilia, peitai na
faaumatia muamua mai totonu, a e le’i oo ina
faaumatia mulimuli mai fafo. E sili atu ai foi le matuia
o le finauga a Aukusitino le Hipo, i lona faapea mai,
e tele ma lava le alofa mutimutivale namauaelutae
salamo ai, peitai na ia filifili le i’uga e fememea’i nai
lo le avanoa o le faamagaloina.
Tatou toe tepa tasiituaile po na faalataina ai Iesu i
le Afeafe Aupitoaluga, aua e ai se taimi iina o loo
valivali e le au tusiata, e masani foi ona laugainae le
au failauga, peitai e tele lava ina misia e le toatele
ona faailoa ma faamamafa le mata’utia o le mea moni
natupu i le gagana talafeagai ai. Ua tofitofi le areto,
ua liligi le uaina. Ona silasila sa’o atu lea o Iesu ia
Iuta ma fai atu i ai, 1 se tulaga malii e |€ faalenatura
faatagata: “”’O le mea e te faia, ia vave ia ona
fai.” loa.13. Onatulai lea o Iuta ma savali i fafo. O
le fuaiupu e 30 mulimuli ane o loo faamauina ai e
Ioane upu i le gagana Eleni, e fa upu i le gagana
Peretania, ma faaliliuina i la tatou gagana, i ni upu se
lua— “uapo”. O neiupue le faasino i le tulagaua i
aile aso, i le goto o le la ua aunoa se malamalama,
peitai e faasino i le tulagaua ooiai le lagona o le lagi
ma le lalolagi atoa — ua pogisa ma pouliuligia. Ua
ulufafo Tutamai le potu o1 ai lesu le malamalama o
le lalolagi, ma ia ulufafo atu i le pogisa o le faafanoga
o le ola faataute’e i le upu moni.
O le tele o lotu ma tapuaiga o loo manana’o ia tatou
talitonu i se oti mama; ia tatou vaai faalemafaufau ia
[uta ua na maua se laau, ua nonoa ai se maea ma
ona lima o gatete, ma pule ai i lona ola. O se oti
faanoanoa, ioe, ma o se oti solitulafono, peitai o se
oti ua faamaopoopo ma faatulaga lelei, ina ia laugaina
1Aso Saise gagana e I€ taufaafefe i le faalogo ale
fanau iti. E lua meleniuma o fausia e lotu le tala ia
manaia ma logo lelei o le oti o Tuta. A e o le ituaiga
talalea, o se tala e pepelo, e pepelo e alaile faamisia,
po o le tuua e I€ faailoa, o le natia e aunoa ma le
ta’utino o mea moni na tutupu, o mea tonu. O le
Mataio 27: 3 — 5, o loo ia faailoa mai le laasaga
muamua o le tala: ina ua iloa e Iuta, ua faasalaina
Iesu ona o le mea leaga ma le sesé na ia fai, ona ia
aluleaile malumalu, malafoatuiaitupee30ile
fanua paia. Ona ia alu lea ma pule i lona ola, va
nonoa lona ua ma sisi i le laau. Ma e oo mai iinei, o

le ituaiga faamatalaga lea ua masani ai i lesona ma
a’o’aoga—oseotiile puleile ola, mata’utiaile
vaai faaletino, faanoanoa faaleagaga, a e logo lelei.

Peitai pe a 0o maiile Galuega 1, o loo tula’i Peteru
1luma o le motu o tagata pe 120 i lerusalema. E le’i
auina ifo le Agaga Paia i le taimi lea. O le potopotoga
o tagata sa mulimuli ia Iesu o loo tauivi pea ma le
vevesi o le faasatauroina o Iesu, o Lona toetu ma
Lona afio a’e. Ona tulai lea o Peteru — le tagata na
ia faafiti faatolu ia lesu, le tagata na ia iloa lelei Iuta,
na latou feoa’i ma mafuta ma aai faatasi, na latou
talanoa ma momoe faatasi i le tolu tausaga na avea
ai ma soo — le Peteru lea ua matala lona fofoga ma
tautala atu, faamatala le iuga o Iuta i se gagana mata
e le talafeagai ma se tusitusiga faalelotu pe afai o le
faamoemoe na o le faamauina o se pule i le ola
mama. “/8 Na faatau foi e lenei tagata le fanua i
le totogi o lana amio leaga; na tité foi o ia, ua
pa ai lona manava, ua masa’a ai i fafo lona ga’au
uma lava.” Tatou toe faitau lelei le fuaitau lena;
‘aua le faitaua faatauloto o le tagata lotu ua masani
ai. A e faitau i mata o le tagata su’esu’e faaletulafono
faavae i molimau totino: Na tit6 foi o ia, ua pa ai
lona manava, ua masaa ai i fafo lona gaau uma lava.
Eleosepuleileolailesisiise laaule mealenei; a
0 se mea mata’utia e matua’i ese lava.

E faitau seneturi o taumafai a’0a’o ma faiaoga Tusi
Paia e faafealofani tala nei e lua— o le molimau a
Mataio ma le Tusi o Galuega o molimauina e Luka—
o fausia ai ni auala e faafesootai lelei ai tala e lua
aunoa ma le feteena’i i le mea na tupu. O iinei e
feiloai ai le su’esu’ega faaletulafono faavae i molimau
faitino maumautut (forensic investigation), ma le
mataupu silisili i se faauouoga e I€ mafanafana. O le
talitonuga e sili ona talia lelei gofie i le au atamamai i
suesuega faavae i ‘eliga o fanua matoega o laufanua
anamua, ma vailaau o suesuega o molimau faitino
maumaututu, o le talitonuga sili lea ona faigofiema o
le aupito faalavelave foi. O Iutana aluile Vanu o
Hinoma, le vanu faamalaiaina i le itu i saute o
Ierusalema, sa ta’ua e Iutaia o Kena, le vanu na
susunu ola ai e Isaraelu ifo i tupua i senituri ua mavae,
a latou fanau e fai ma taulaga i le atua faapaupau o
Moloka. O se nofoaga lauiloa i tu ma aga o faiga
faapaupau mata’utia o le tala faasolopito o Isaraelu,
ua avea ai lea igoa o Kena e faaigoaina ai Seoli, le
nofoaga o le oti faavavau. Le nofoaga leana filifilia e
Iuta, penata’ita’iinaiaioia. O se eseesega e taua
tele, nai lo lona foliga mai.(sesoo atu Sulu Setema 26).

OFE UAFAIILAGI LE FOLAUGA

TUUGAUPUANAE
1948 - 2026

“O le ava amio lelei, o ai ea se ua maua? e silisili
lona tau i penina. E tula’i mai lana fanau, ma
faafetai ia te ia; o lana tane foi ua vivii ia te ia.”

O le tina matua ia Tuugaupu Anae Taeoalii, o le
afiogaile Tiakono Tina o le EFKS Sandringham,
Pulega Maungakiekie, Matagaluega Aukilani i Niu
Sila. Na soifuamai o iailona aiga i Tafitoala Safata,
1le Aso Sa, 28 Mati 1948, a ua valaauina e lona
Mataiile Aso Tofi, 9 Iulai 2026 i lona aiga 1 Aukilani
Niu Sila; ua atoa ai le 78 tausaga, 3 masina ma aso
e 12 o lona soifua. O ona tua’a, o lona tama o
Leitualasa Sagalala Le’imoa So’aga o Tafitoala, a o
lona tina o Lesina Aulavemai Vagai o Vaimoso
Faleata. Na faaipoipo atu o ia i le afioga ia Anae
Taeoalii Anae o Matautu Falelatai (namaliuoiaile
tausaga 2004). O le amataga o le tausaga nei, na
maliliu ai lona uso matua ia Leituala Marina Tafu
Sagalala ia Mati (Sulu Samoa Mati 2026), faapea
lona tuagane o Tuatagaloa Leka Leitualasa, 1 le
masina o [uni 1 Amerika Samoa.

E to’afitu o la’ua alo, toafa tane aofia ai le ulumatua
ia Anae Pita Anae, a e to’atolu tamaitai aofia ai
Pitolua Fotu Anae, o Matauaina Auelua, o loo tausialii
ile afiogaile Faamasino o Fanua ma Suafa ia Tauiliili
Tauaaletoa Sekuini Auelua o Lepa, ma le faletua ia
Sinuanua Nefu, o le faletua o le susuga faafeagaiga
EFKS Alamagoto ia Faatafa Nefu FS. E tele aso sa
tauivi ai le Tina ma lona gasegase 1 totonu o lona
aiga, faapea totonu 0 maota gasegase, se’ia 00 ina
1’ulona soifua.

O se tina e molimauina lona alofa faamaoni i lona
Atua ma lonaAlii Faaola o Iesu Keriso, sa faatino 1
lona alofa faamaoni i lana tane, o lana fanau ma fanau
a ana fanau, o lona aiga i soo se tagata, acmaise i
auauna a le Atua e le faapito 1 lana faifeau le susuga
Dr. Featuna’i Liuaana FS ma le faletua ia Perise, a e
1500 se auauna a le Atua i fata faitaulaga e tapuai ai
lana fanau ma lona aiga. Ua iloga lana tautua faamaoni
1lona aiga i Matautu Falelatai, faapea foi ona aiga i
Tafitoala, Salelologa, Vaimoso ma aiga o faipaolo ai
lana fanau. O se tina e mata’u i le Atua, e faamaoni
lona soifua tapua’i ma le soifua osi taulaga i le Atua
e alailana auaunaga ma le tautua i le Ekalesia. Na

te a’0a’o ma faasino lana fanauiala o le Alii, i le
faitauina o le Tusi Paia ma le soifua tatalo i leao ma
le po, e 00 lava i taimi a o faataotolia ai i ona gasegase.

O lana apoapoaiga fai soo lava lea i lana fanau, ina
inaia tautuana e alolofa i le aufaigaluega a le Atua

ma lana ekalesia. O lona Sauniga Faale’aiga na faia
i le malumalu o lana ekalesia pele EFKS
Sandringham. Na faatumulia i le toatele o le
aufaigaluega, o aigamauo; na ta’ita’i e lana feagaiga
ia Dr. Featunai Liuaana FS, lagolago ai susuga
Faatafa Nefu FS ma nisi o taulaga soifua a le aiga.
Namolimauina e lana fanau ma lona aiga lona soifua
faatuatua, male mata’uile Atua, o se Tina lelei e sili
lona tau i penina, e pei o Afioga Paia ale Atua. O se
tina e faamaoni lona loto e tuu sa’o lana apoapoa’iga
ma fautuaga i soo se tagata, o uiga o lona alofa
faamaoni, naunau ia lelei ma ia manuia.

O lona Toe Sauniga sa faia lava foi i le malumalu o
le EFKS Sandringham sa auauna ai i lona Alii, i le
Aso Faraile, 17 Iulai 2026. Nata’ita’i lana feagaiga
ia Dr Featunai Liuaana FS ma saunia le molimau
faaleagaga ma le Upu faamafanafana faaopoopo.
Na faaulufale lona sa e lana lupe faalele le susuga
Faatafa Nefu FS, o ia foi na saunia le Lauga, o
Talosaga nata’ita’iina e le A’0a’o Fesoasoani o Sala
Sasa Sala, o le Tusi Paia na faitauina e le A’0oa’o
Fesoasoani ia Lupematasila Lio Muliipu. O le sauniga
na faatumulia ile mamalu o le aufaigaluega paiaale
Atua ma latou faletua, le Toeaina o le Pulega
Maungakiekie susuga Pouniu Faamausili FT male
Pulega, faapea uo ma paaga a le Tina Tiakono,
aemaise o ona aiga i o latou itu taulagi. Na auai foi le
afiogaile Alii Palemia o le malo Samoa, susuga Hon.
Laaulialemalietoa Leuatea Polataivao Fosi Schmidt
ma lona aiga, o le Paolo maualuga lea o le aso.

Na toe molimauina ai foi le talaaga o le soifua saili
malo o lenei tina e ona aiga aemaise lana fanau uma
- Anae Pita Anae, Pitolua Fotu Anae, Matauaina &
Tauiliili Auelua, Sinuanua & Rev Faatafa Nefu,
Faasavalu T. Anae, Anae Liugalualetautalaga Anae,
ma le toatele o fanau a ana fanau. E leai se molimau
e sala ese mai le tulaga maualuga o le alofa faamaoni
faatina, o le faatuatua ma le mata’uile Atua, loto
mama o lenei Tina - i totonu o lo latou aiga i Matautu
Falelatai, i Tafitoala, faapea i Niu Sila ma Ausetalia
inauasiitiaatu i fafo. O setina foi e le’i maoa’e tele

sonaa’oa’oinaile poto salalau o sinio i ai le toatele,
peita’i na faamanuia le Atua ma foai ia te ia ana
meaalofa o le atamai maoa’e faavae i le mata’uile
Atua, o le tofa loloto ma le faautaga agamalu, na
lima ta’ita’iina ai lana auaunaga i ona faiva alofilima
faatina ma faatiakono, ma le tautua i lona aiga ma
lana ekalesia. O nisi molimau o lona soifua na saunoa
1aile afioga Motuopua’a, o le sui o le aiga tina ia
Lesina Aulavemai i Vaimoso, faapea le faletua ia Ipu
Eseta Anae, o le tama a Sinuanua Anae Aperaamo
le tuafafine o Anae Taeoalii, ma le Tina Penisione ia
Tupe Seuga Pula. Na molimau foi le afioga Ti’a
Matamua Mataafa Uaita Nakiso- e uso o la’ua tama
ma Tuugaupu, o Leituala Sagalala ma Nakiso - tama
faatasi ia Le’imoa So’aga o Tafitoala ae tina faatasi
1a Naitua Ti’a Situpea o Salelologa. O le latou aulotu
1 Sandringham a o tausia e Seuga Pula FT ma Tupe,
na latou feiloai ai ma osiosi ai o latou aiga. O isi
molimau a aiga na saunia e le afioga Le’imoa Rita
Kasiano le Sa’o o le aiga, aemaise le susuga i le
A’0a’o Fesoasoani, le Alii Palemia susuga Hon.
Laaulialemalietoa Leuatea Polataivao Fosi Schmidt.

Namae’a le sauniga onamomoli atu lea o le Tamaitai
Tiakono i lona oliolisaga tumau 1 le fanua tanu i
Aukilani, le Mangere Lawn Cemetry, ma faamavae
atu ai i le Pese Faamavae a le Au Kerisiano, 7alofa
uso e, tofaina oe, Ua sau le itupo e malolo, E ala
oe pe a mavae le po, Tofa, tofa, tofa. la manuia
lau malaga Tuugaupu Anae, i le maota e tele mea e
nonofo aiua saunia e lou Alii o Iesu, ma le nuu moni
o faatali mai ai o lama Lana faafeiloa’i, “Le auauna
lelei e, ma le faamaoni, sa e faamaoni i nai mea
iti, ou te tofia oe e pule i mea e tele. Ulufale mai
iaile fiafia o lou Alii.”

Namae’a le sauniga ona afe ane lea o le Taitai o le
Sauniga ma le au mautofi, susuga i Toeainama le
mamalu o le Pulega, le mamalu o le atunuu i tamalii
ma failauga, ma i latou uma na auai, e tali fa’aaloalo
1le taumafataga tele ma matagofie, ma fa’aaloaloga
maualuluga, na alofaiva i ai le susuga i le Hon.
Laaulialemalietoa Leuatea Polataivao, le nofoaalo
ma aiganalua; o le aso sa tu tootoo ai le afioga Anae
Pita Anae, ina ua lafo i ai le fa’aaloalo ma le
faamanuia a le paia o aiga. Malo faafetai le alofa,
ma pelega o le Tina Tiakono; ia faamanuia le Atua
ma toe faatutumu le oloa ua fa’agaogao ona o osiga
taulagaile Atua, e alaiau teuga faatupu ma faatamalii.
laile Atua le viiga e faavavau.

Saunia FT Tolua FS

120 TAUSAGA TALU Al

Ua siitia mai ma toe lomia nei, se tasi o tala na lomia
1le Sulu Samoa, Aokuso 1906, itulau 89 1lalo o le
ulutala — TALA I NUU MAMAO. O le tala i le
ulua’i malumalu i le nuu 0 Mauata, i le itumalo o Fly
River i Papua Niukini. Ua toe lomia ina ia silafia ai
nisi o galuega faamisionare sa feagai ai ma le Ekalesia
aota’uaole LMS, maletulagaile tamaoaiga, ma
le taugofie o galuega saiaiile 120 tausaga talu ai.

O le Fale Sa muamua i le Fly-River nei: O le
fale lea ua faia i le nuu 0 Mauata. Sa faavaeina
le faleile aso 16 o0 Aokuso, a e faauma i le aso
21 o Setema. O le fua o le fale, e 50 ft. le umi,
ae 25 ft. le lautele; ae 14 ft, le maualuga. O le
tau o le fale e £200, ($1000). A e faaulufaleina
lea galuega i le aso 19 0 Oketopa. Na maua ai
le £16, ($80). O le fale lenei e le o se fale-maa,
a o le fale laupapa. Na amataina lenei galuega
e Fania FS i le tausaga 1905. O le igoa o le fale
:0 le pouliuli o Fly-River.

ASO S4 O TAMA 2026

O le Aso Salona lua o le masina nei, na faailoga ai le
Aso SaTama o lenei tausaga, e pei ona masani ai i
tausaga taitasi. O le Aso Sa ua faapitoa mo tama
uma o le atunuu, i totonu o aiga ma le malo faapea le
ekalesia. Pe afai e fesili, O lea le uiga o le aveama
tama? E tofu le tagata ma le tali, a e tusa ma le
faasinoga a le Tusi Paia, o loo faauigaina le tama e
faapea:

Oleta’ita’i faaleagaganate a’oa’o atu poloaiga a
le Atua ma faasoa atu le faatuatua i lana fanau ma
lona aiga (Teuteronome 6:6-7; Efeso 6:4; 1 Korinito
11:1).

Nate tausi ma ta’ita’i, puipui ma leoleo lona aiga e
tusa ma ala o le Alii (1 Timoteo 5:8; Faataoto 4:11-
12).

Na te fai ma molimau ma faataitaiga o le Atua le
Tama, ma le Leoleo Mamoe Sili, i lona soifua alofa
I¢ faatuaoia, faamaoni ma amiotonu i mea umana te
fai, i totonu o lona aiga ma soo se nofoaga i soo se
taimi (Roma 8:15; Efeso 6:4; loane 10:4).

Ia faamanuia le Atua i tamauma o le atunuuma le
ekalesia, maia aulia le Aso Sa Tama 2027 pe a tusa
ai ma Lana pule tonu ma lona finagalo alofa.

Nisi o le aufaigaluega sa molimauina le osiga feagaiga EFKS Sapapalii

